
زۆیا: 
پێوه‌ندیم له‌گه‌ڵ خه‌سووم 

زۆر باشه‌ وهانده‌ری 
سه‌ره‌كیمه‌‌

سه‌رقاڵی هه‌ڵبژاردنی تێكست و ئاوازی نوێیه‌ 
س������ه‌ره‌تا زۆیا ده‌رباره‌ی به‌رهه‌می داهاتووی وتی: ئێس������تا له‌ قۆناغی خۆ 
ئاماده‌ كردنم بۆ خوێندنه‌وه‌ و هه‌ڵبژاردنی تێكست و ئاوازی نوێ و نیازم وایه‌ 
له‌ سه‌ره‌تای ساڵی داهاتوودا بڵاوی بكه‌مه‌وه‌، له‌ لایه‌كی دیكه‌وه‌ دیسان له‌ 
خۆ ئاماده‌ كردندام بۆ ئه‌وه‌ی چه‌ند گۆرانییه‌كی به‌رهه‌می پێشووم به‌شێوه‌ی 

كلیپ تۆمار و بڵاو بكه‌مه‌وه‌ هیوادارم به‌ دڵی جه‌ماوه‌ره‌كه‌م بێت.   
زۆر له‌ ئافره‌ته‌ هونه‌رمه‌نده‌كان خاوه‌ن كه‌سایه‌تییه‌كی به‌رزن 

زۆیا بیروڕای تایبه‌ت������ی خۆی هه‌یه‌ ده‌رباره‌ی ئه‌و ئافره‌ته‌ هونه‌رمه‌ندانه‌ی 
ئێس������تا له‌ گۆڕه‌پانی هونه‌ری كوردی������دا بوونیان هه‌یه و له‌مباره‌یه‌وه‌ ده‌ڵێ: 
پێویس������ته‌ كه‌ناڵه‌ كوردییه‌كانی كلیپ و به‌رهه‌مه‌كانی ئه‌و ئافره‌تانه‌ نمایش 
نه‌كه‌ن كه‌ ته‌نیا له‌ش������ولاری خۆیان نیش������ان ده‌ده‌ن و ده‌یانه‌وێ له‌و رێگایه‌وه‌ 
كاری هون������ه‌ری بكه‌ن و ناوبانگ و جه‌ماوه‌ر بدۆزنه‌وه‌، چونكه‌ هه‌ندێكیان 
ناوبانگی هونه‌ری كوردییان زڕاندووه‌ و ته‌نیا ده‌نگه‌كه‌یان كوردییه‌، ئه‌گینا 
ل������ه‌ هه‌موو روویه‌كه‌وه‌ له‌ هونه‌ری ك������وردی دوورن، به‌ڵام هه‌ندێك ئافره‌تی 
دیكه‌ی هونه‌رمه‌ند هه‌ن كه‌وا به‌ڕێزن و توانیویانه‌ هونه‌ری كوردی به‌تایبه‌تی 
هی ئافره‌تان پێش بخه‌ن وه‌كو )نارین فه‌قێ و چۆپی فه‌تاح و نازدار( كه‌ به‌ 

راستیی شایه‌نی رێز لێگرتنن. 
له‌ ماڵه‌وه‌ هونه‌رمه‌ند نیم ‌ ئافره‌تێكی ئاساییم 

به‌ده‌ر ل������ه‌ كاری هونه‌ری زۆیا وه‌ك ئافره‌تێكی ئاس������ایی ژیانی رۆژانه‌ی 
وه‌ك ه������ەر ئافره‌تێكی دیك������ه‌ ده‌گوزه‌رێنی، زۆیا پێیوایه‌ كه‌ هاوس������ه‌ری و 
منداڵه‌كانی مافی ئه‌وه‌یان به‌س������ه‌رییه‌وه‌ هه‌یه‌ كه‌ وه‌ك هه‌ر ئافره‌تێكی دیكه‌ 
كاتی خۆیانی بۆ ته‌رخان بكات و پش������تگوێیان نه‌خات و نه‌یانكاته‌ قوربانی 
كاری هون������ه‌ری، زۆیا ده‌ڵێت : له‌ ماڵه‌وه‌ هیچ كاتێك خۆی به‌ هونه‌رمه‌ند 
نازانێت به‌ڵكو وه‌ك هه‌ر دایك و هاوس������ه‌رێكی ئاسایی ره‌فتار و هه‌ڵسوكه‌وت 
ده‌كات و مافی منداڵ و هاوس������ه‌ره‌كه‌م ده‌ده‌م به‌تایبه‌تی هاوسه‌ره‌كه‌م كه‌ به‌ 
حوكمی ئه‌وه‌ی خۆیش������ی ئاوازدانه‌ره‌‌ زۆر هاوكاری كردوم بۆ ئه‌نجامدانی 
كاری هونه‌ری، چونكه‌ من له‌ س������اڵی 2006 وات������ه‌ دوای ئه‌وه‌ی ژیانی 
هاوس������ه‌ریم پێكهێنا ده‌س������تم به‌ كاری هونه‌ری كرد، ئه‌ویش به‌ پاڵپشتی و 
هاوكاری هاوس������ه‌ره‌كه‌م و له‌ نزیكه‌وه‌ ش������اره‌زایه‌ له‌وه‌ی من وه‌ك هونه‌رمه‌ند 
پێویس������تم به‌ چ جۆره‌ تێكس������ت و ئاواز و س������تایلێكی هونه‌رییه‌، ده‌رباره‌ی 
كاریگه‌ری ناوبانگ و ناس������راویش له‌لای������ه‌ن خه‌ڵكه‌وه‌ زۆیا ده‌ڵێ: من خۆم 
خه‌ڵكی قامیشلۆم، له‌ قامیشلۆ ناتوانم وه‌ك مرۆڤێكی ئاسایی بژیم و بچم 
بۆ بازاڕ بۆ كڕینی پێداویس������تییه‌كان یان هه‌ر كارێكی دیكه‌، به‌ڵام ئێس������تا 
له‌ )دێرك( كه‌ شارێكی بچووكه‌ له‌وێ تا راده‌یه‌ك باشتر به‌ ئازادی ده‌توانم 

بچم بۆ ده‌ره‌وه‌ یان بازاڕ وه‌ك هه‌ر مرۆڤێكی ئاسایی. 
  حه‌زم له‌ خواردنی كوردییه‌ 

زۆیا له‌ ماڵ������ه‌وه‌ كابانێكی زۆر باش و لێهات������ووه‌ و زۆربه‌ی خواردنه‌كانی 
ماڵه‌وه‌‌ خۆی ئاماده‌ی ده‌كات، له‌م باره‌یه‌وه‌ ده‌ڵێت‌: من زۆر حه‌ز له‌ خواردنه‌ 
كوردیی������ه‌كان ده‌كه‌م به‌ هه‌موو جۆره‌كانییه‌وه‌‌، خواردنی ماڵه‌وه‌ من ئاماده‌یان 
ده‌كه‌م و هاوسه‌ره‌كه‌ش������م هه‌میش������ه‌ پێم ده‌ڵێ: ئه‌مه‌ خۆش������ترین به‌ تامترین 
خواردن������ه‌ كه‌ تا ئێس������تا خوادربێتم، به‌ڵام هه‌ندێ������ك خواردنیش هه‌یه‌ كه‌ تا 
ئێس������تا خوارد بێتم جا نازانم ئه‌مه‌ موجامه‌له‌ كردنی منه‌ یاخود به‌راس������تی 
خواردنه‌كه‌م خۆشه‌، هه‌ر س������ه‌باره‌ت له‌ خواردن زۆیا ده‌ڵێ: هه‌ندێك خواردن 
هه‌یه‌ كه‌ هاوس������ه‌ره‌كه‌م حه‌زی لێیه‌تی، به‌ڵام ب������ۆ من زۆر زه‌حمه‌تن ناتوانم 
ئاماده‌ی������ان بكه‌م وه‌ك كفته‌، بۆیه‌ خه‌س������ووم هاوكاری������م ده‌كات و به‌یه‌كه‌وه‌ 

خواردنێكی خۆش ئاماده‌ ده‌كه‌ین. 
س������ه‌باره‌ت به‌ پێوه‌ندی له‌گه‌ڵ خه‌سوویش������ی زۆیا ده‌ڵێ: له‌نێو خێزانه‌كه‌مان 
واته‌ ماڵی رێزگرتنێكی زۆر له‌ نێوانماندا هه‌یه‌، پێوه‌ندی من و خه‌س������وو و 
خه‌زوورم زۆر خۆشه‌ و یه‌كتریمان زۆر خۆشده‌وێ، به‌تایبه‌تی خه‌سووم ره‌نگه‌ 
پێتان س������ه‌یر بێت كه‌ بڵێم كه‌ هه‌میشه‌ ئاگاداری كاره‌ هونه‌رییه‌كانی منه‌ و 
یه‌كێكه‌ له‌و كه‌س������انه‌ی كه‌ زۆر زۆر هانم ده‌دات بۆ به‌رده‌وام له‌س������ه‌ر كاری 
هون������ه‌ری و درێژه‌ پێدان به‌ كاره‌كانم، هه‌ر بۆیه‌ش به‌رده‌وام ئاگاداری هه‌واڵ 

و چالاكیه هونه‌رییه‌كانی منه‌و لێم ده‌پرسی ده‌رباره‌یان. 

زۆیا یه‌كێكه‌ له‌ خانمه‌ گۆرانیبێژه‌ س������ه‌ركه‌وتووه‌كانی باشووری 
رۆژهه‌ڵاتی كوردس������تان ك������ه‌ توانیویه‌ت������ی گۆرانی كوردی 
به‌ش������ێوه‌یه‌ك بچڕێ ك������ه‌ تاموچێژی ره‌س������ه‌نایه‌تی لێوه‌ بێ، 
چونكه‌ له‌ گۆرانییه‌كانی و له‌ ش������ێوه‌ی ئه‌داكردنیدا هه‌ست به‌ 
ده‌نگێكی ره‌سه‌نی كوردی ده‌كرێ كه‌ له‌ رووی زانستییه‌وه‌ زۆر 
سه‌ركه‌وتووانه‌ س������وودی له‌ به‌هره‌ و تواناكانی خۆی وه‌رگرتووه‌ 
بێ ئه‌وه‌ی هه‌س������ت به‌ كارتێكردنی هونه‌ر و كەلتووری بیانی 
بكرێت، ده‌ركه‌وتنی زۆیا زیاتر له‌ باش������ووری كوردس������تان بوو 
به‌هۆی بڵاوكردنه‌وه‌ی به‌رهه‌مه‌كان������ی و ئه‌نجامدانی چه‌ندین 
كلیپ و كۆنس������ێرتی هونه‌ری، زۆیا ل������ه‌ پێوه‌ندییه‌كدا له‌گه‌ڵ 
گۆڤاری گوڵان په‌رده‌ی له‌سه‌ر چه‌ند لایه‌نێكی تایبه‌تی ژیانی 
خۆی هه‌ڵدایه‌وه‌، هه‌روه‌ها باس������ی له‌ دواترین به‌رهه‌مه‌كانیشی 

كرد. 

ئامادەكردنی ئەم دوو لاپەڕەیە: رۆشنە عومەر

كورده‌:

گوێ له‌ڕه‌خنه‌ی ڕووخێنه‌ر ناگرم
هونه‌رمه‌ن������د ك������ورده‌ یه‌كێكه‌ له‌و گۆرانیبێژانه‌ی كه‌ ماوه‌یه‌كی كورته‌ ده‌س������تی به‌گۆرانی ووتن كردووه‌، به‌ڵام توانیویه‌تی جێگای خۆی بكات������ه‌وه‌ له‌نێو هونه‌ری كوردی و تاڕاده‌یه‌ك 
س������ه‌ركه‌وتن به‌ده‌س������ت بهێنێت، كورده‌ تاكو ئێستا خاوه‌نی یه‌ك به‌رهه‌م چواركلیپه‌. كورده‌ له‌دیمانه‌یه‌ك له‌گه‌ڵ گۆڤاری گوڵان باس له‌وه‌ده‌كات ته‌واوی كاره‌ هونه‌ره‌یه‌كانم له‌سه‌ر گیرفانی 

خۆم ئه‌نجامداوه‌ هیچ كه‌سێك هاوكاری نه‌كردووم.

* بۆچی چه‌ند جاڕێك ئه‌و تێكس������تانه‌ی ب������ه‌ نیاز بووی بیانكه‌ی 
به‌ گۆرانی له‌لایه‌ن كه‌س������انی تره‌وه‌ بردران ئه‌مه‌ ڕێكه‌وت بوو یان به‌ 

ئه‌نقه‌ست بوو؟ 
- تائێستا دووجار تووش������ی ئه‌م گرفته‌ بوومه‌، جارێكیان له‌ڕێگای 
ش������اعیرێكەوە كە‌ به‌هه‌ڵه‌ داب������ووی به‌گۆرانیبێژێك.‌ جارێكیش������یان 
له‌ڕێ������گای گۆرانیبێژێكه‌وه‌ دووب������اره‌ گۆرانیبێژه‌كی ت������ره‌وه‌ ، ئه‌م 

كێشانه‌ش هه‌ن و زۆرجار ڕووده‌ده‌ن.
* هونه‌رمه‌ندان زۆریان به‌رهه‌مه‌كانیان له‌ توركیا و كوردستان تۆمار 

ده‌كه‌ن، چۆن بوو تۆ له‌ سوید تۆمارت كرد؟
- له‌به‌رئه‌وه‌ی له‌ده‌ره‌وه‌ی كوردس������تان ده‌ژی������م هه‌ربۆیه‌  كاركانم لێرە 
ئه‌نجام ده‌ده‌م هه‌ستیش ده‌كه‌م كاری ئێره‌ جیاوازتره‌ له‌كاره‌كانی توركیا 

یان كوردستان  بۆیه ‌‌ حه‌ز ده‌كه‌م كاره‌كانم لێره‌ به‌ئه‌نجام بگه‌یه‌نم. 
* هونه‌رمه‌ندانی هاوش������ێوه‌ی تۆ كه‌ له‌ س������ه‌ره‌تای كاری 

هونه‌ریدان، پێویس������تیتان به‌چییه‌ ب������ۆ ئه‌وه‌ی ناوبانگ 
ده‌ربكه‌ن و پێش بكه‌ون؟ 

- به‌ڕای م������ن ئه‌گه‌ر هونه‌رمه‌ندێ������ك بیه‌وێت پێش 
بكه‌وێ������ت له‌كاره‌كانی ده‌بێت خ������ۆی ماندووبكات، 
هه‌روه‌ها  لایه‌نی ماددی باش بێت چونكه‌ هونه‌ری 
ئه‌م سه‌رده‌مه‌ به‌ته‌كنه‌لۆژیا پێش ده‌كه‌وێت، پێویسته‌   

هاوكاریش هه‌بێت له‌ڕووی ئاوازو تێكس������ت و میوزیك 
تاكو   ناوبانگ به‌ده‌س������ت بێنێت. هه‌روه‌ها ڕێزی 

خۆی هونه‌ره‌ك������ه‌ی جه‌ماوه‌ره‌كه‌ی بگرێت   
ده‌بێ ده‌نگیش������ی له‌ئاستێكی باش 

دابێت حه‌زیشی له‌كاری تازه‌بێت 
نه‌ك لاساييكردنەوە.

* جگ������ه‌ له‌ گۆرانی گوتن 
خولیای موزیكت هه‌یه و‌ چ 

ئامێرێك ده‌ژه‌نی؟
-  زۆر ح������ه‌ز به‌میوزی������ك 
به‌تایب������ه‌ت  ده‌ك������ه‌م 
زۆر  چونكه‌  گوێگرت������ن، 
لێوه‌رده‌گرم من  س������وودی 
 ، ناژه‌نم  ئامێرێ������ك  هیچ 
كیبۆردم  ئامێ������ری  به‌ڵام 
ب������ه‌رده‌وام ڕۆژانه  هه‌ی������ه‌ 
‌پڕۆڤەی ‌ده‌ك������ه‌م بۆئه‌وه‌ی 
خ������ۆم  كاره‌هونه‌رییه‌كان������ی 
گه‌ر  ئه‌وكات  بكه‌م  باش������تر 

شاره‌زایم باش بێت له‌ مۆسیقا 
كاره‌كانم بۆ ئاسان ده‌بێت. 

* تۆ له‌ سه‌ره‌تای كاری هونه‌ری 
دای ، چۆن پێشوازی لەو رەخنانە 

دەكەی كە ئاراسته‌ت ده‌كرێن؟
- زۆر به‌دڵێك������ی فراوانه‌وه‌ ڕه‌خنه‌ وه‌رده‌گرم به‌تایبه‌ت ئه‌و ڕه‌خنانه‌ی 
كه‌باشن و سوودیان لێوه‌رده‌گرم، به‌ڵام ئه‌و ڕه‌خنه یە‌ی كه‌ڕووخێنه‌ربێت 

گوێی پێناده‌م. 
* هیچ به‌رپرسێکی هونه‌ری یان که‌ناڵێک یارمه‌تییان داوی؟ 

- ده‌توانم بڵێم نه‌خێر، گش������ت بەرهەمەكانم  پێكهاتوون‌ له‌سیدیه‌ك و 
چوار كلی������پ له‌هه‌مووكه‌ناڵه‌كانیش به‌ پله‌ی یه‌ك وه‌رگیراون لایه‌نی 
ماددیه‌كه‌ش������ی هه‌مووی كه‌وته‌ سه‌رشانی خۆم  و له‌گیرفانی خۆم 

كاره‌كانی خۆم ئه‌نجام داوه‌ و هیچ كه‌سێك یارمه‌تی نه‌داوم.
* هونه‌رمه‌نده‌ لاوه‌كان وه‌ك پێویس������ت پشتیان به‌ فۆلكلۆریی كوردی 

به‌ستووه‌؟
- به‌ڕای م������ن ئه‌توانم بڵێم هه‌ندێكیان به‌ڵ������ێ، گرینگیان به‌لایه‌نی 

فۆلكلۆر داوه‌ هه‌ندێكیشیان نه‌خێرگرینگیان پێنه‌داوه‌.
* وه‌ك هونه‌رمه‌ندێك������ی لاو  ئه‌نجامدانی كاری هونه‌ری 
له‌ ده‌وه‌ره‌ چۆنه‌ و چین ئه‌و ئاس������ته‌نگانه‌ی دێنه‌ س������ه‌ر 

رێگاتان ؟
- له‌ده‌روه‌ی ووڵات كاری هونه‌ری زۆر سه‌خته‌، چونكه‌ 
س������تۆدیۆ زۆركه‌مه‌ و هاوكارانیش������ت لە تۆ دوورن یان 
كەوتوونەتە‌ شارێكی تر، له‌كاتێكدا بەنیازم خه‌مه‌كانم كه‌م 
بكه‌مه‌وه‌ و دڵخۆشم له‌و كاته‌دا به‌گۆرانی ووتن هەستەكەم 

ده‌رده‌بڕم بۆئه‌وه‌ی هه‌ست به‌ئارامی بكه‌م. 
* هه‌ندێك ك������ه‌س ده‌ڵێ������ن هونه‌رمه‌نده‌ 
ل������ه‌كاری  له‌س������ه‌ركه‌وتن  لاوه‌كان 

هونه‌ریاندا په‌له‌ ده‌كه‌ن ؟
- ب������ه‌ڕای م������ن كاری به‌په‌له‌ 
زۆر خراپ������ه‌، ب������ه‌ڵام منی������ش 
په‌له‌ده‌كه‌ن  زۆربه‌ی������ان  دەزانم 
ل������ه‌كاری هونه‌ری بۆئه‌وه‌ی 
به‌ده‌س������ت  ناوبان������گ  زوو 
بێن������ن و ده‌ربكه‌ون، هه‌رئه‌و 
لێده‌كات  وای  په‌له‌ی������ه‌ش 
باش������تر  هه‌ن������گاوی  كه‌ 
داهاتووی  بوكاری  بنێت 
ئه‌م������ه‌ش ده‌بێت������ه‌ هۆی 
س������ه‌رنه‌كه‌وتنیان له‌كاری 

هونه‌ری. 
* دواین كاری هونه‌ریت 

چیيه‌؟
یه‌كێ������ك  به‌نی������ازم   -
له‌داهاتوو  له‌گۆرانیيه‌كان������م 
كلیپی بۆ بكه‌م و له‌وڵاتی  س������وید 

وێنه‌ی بۆ بگرم. 

ا: 
ئ

 بۆچی 
هونه‌رمه‌ندان 
ته‌نیا له‌ مانگی 
ره‌مه‌زاندا سروودی 
ئایینی ده‌ڵێن؟
دیارده‌ی وتنی سرووده‌ ئایینیيه‌كان خه‌ریكه‌ ساڵ به‌ ساڵ 
په‌ره‌ ده‌سێنێت تا وایلێهاتووه‌ هونه‌رمه‌ندان به‌دوای تێكست 
و ئاوازی سروودی ئایینیدا ده‌گه‌ڕێن به‌تایبه‌تی له‌ 
مانگی ره‌مه‌زانی پیرۆزدا، بۆیه‌ به‌ پێویستمان زانی رای 
زانایه‌كی ئایینی و چه‌ند هونه‌رمه‌ندێك  سه‌باره‌ت به‌م 
دیاره‌ده‌یه‌ وه‌ربگرین. ‌

س������ه‌ره‌تا دكتۆر به‌شیرخه‌لیل حه‌داد سه‌رۆكی 
لیژن������ه‌ی ئه‌وقاف له‌ په‌رله‌مانی كوردس������تان 

سه‌باره‌ت به‌م دیارده‌یه‌ ده‌ڵێ:
به‌دڵنیایی������ه‌وه‌ ئه‌م جۆره‌ كلیپانه‌ زیانی زۆری 
ب������ۆ خودی كه‌س������ه‌كه‌و كه‌س������ایه‌تی  هه‌یه‌ 
هونه‌رمه‌نده‌كه‌. هونه‌رمه‌ند پێویس������ته‌ سه‌ره‌تا 
له‌خه‌م������ی خ������ۆی و ناوبانگ������ی خۆی بێت 
نه‌وه‌ك خه‌م������ی بڵاو بوونه‌وه‌ی گۆرانییه‌كەی 
بێت. به‌داخه‌وه‌ هه‌ندێك له‌هونه‌رمه‌ندانی ئێمه‌ 
ئه‌وه‌ن������ده‌ی خه‌می بڵاوبوون������ه‌وه‌ی به‌رهه‌م و 
ئه‌وه‌نده‌ خه‌می كه‌سایه‌تی  ناوبانگی خۆیانن 
ون������اوی خۆیان و ڕه‌وش������تی خۆیان نین. ئه‌م 
جۆره ‌كلیپانه‌ زی������ان به‌كۆمه‌ڵگاو میلله‌ت و 
گه‌نجه‌كان ده‌گه‌یه‌نێ������ت له‌به‌رئه‌وه‌ی گه‌ر تۆ 
هات������ی گه‌نجه‌كانت خه‌ریكی به‌دڕه‌وش������تی 
لادان بوون، ئه‌و كات خزمه‌تكردنی نیش������تمان 
وئینتمای نیشتمانی كه‌م ده‌بێته‌وه‌ .ئێمه‌ ناڵێین 
هونه‌رێكی  به‌ڵام  باهونه‌رهه‌بێت،  هونه‌رنه‌بێت 
ئامانجدار و س������وودی هه‌بێت بۆ نیش������تمان. 
به‌دڵنیایه‌وه‌ ئه‌وانه‌ی كه‌ گۆرانی بۆ مانگی 
ڕه‌م������ه‌زان ده‌ڵێ������ن دواتری������ش دوای ڕه‌مه‌زان 
به‌رده‌وام ده‌بنه‌وه‌ له‌ كاره‌كانی پێش������وویان ئه‌وا 
خێری������ان بۆ نانووس������رێت. ئه‌گ������ه‌ر به‌نیازی 
ئه‌وه‌ن خه‌ڵكی دی������ن په‌روه‌ر ببن به‌جه‌ماوه‌ری 
ئه‌وان ئه‌وه‌ دیسان له‌مه‌ش هه‌ڵه‌ن كه‌ خه‌ڵكی 
ئایینپه‌روه‌ر ئاینه‌كه‌ی خۆی بناس������ێت ته‌نیا 
به‌ گۆرانییه‌ك������ی ئه‌وان، هی������وادارم هه‌موو 
ئه‌وهونه‌رمه‌ندانه ‌له‌هه‌موو مانگه‌كانی ساڵدا 
ڕێز له‌ بنه‌ما ئاینی و كۆمه‌ڵایه‌تییه‌كان بگرن 

.
سه‌باره‌ت به‌وتنی سروودی ئایینی له‌ مانگی 
له‌لای������ه‌ن هونه‌رمه‌ندانه‌وه‌‌  پی������رۆز  ره‌مه‌زانی 
هونه‌رمه‌ند نوژدار وت������ی: ئایین و دینداری 
ئ������ه‌وه‌ نییه‌ مرۆڤ س������روودێك بڵێت و خوای 
گه‌وره‌ له‌ خۆی رازی ب������كات، به‌ڵكو ئه‌مه‌ 
زیاتر به‌س������تراوه‌ به‌ پێوه‌ندی نێوان من و خودا 
وه‌ك خوداپه‌رس������تی و نوێژ ك������ردن و ڕۆژوو 
گرتن كه‌ پێویس������ته‌ ئه‌مانه‌ پێشكه‌ش به‌ خوا 
بكه‌م و حه‌ز ده‌كه‌م ئه‌مە لە نێوان من و خوای 
گه‌وره‌دا بێت، وه‌كو ستران و سروودیش له‌وانه‌یه‌ 
پڕۆژه‌یه‌كی له‌و ج������ۆره‌ هه‌بووبێت، به‌ڵام من 
پێموایه‌ مه‌سه‌له‌ی وتنی سروودی ئایینی بۆ 
ئه‌و كه‌س������انه‌ بێت كه‌ ته‌نیا س������روودی ئاینی 
ده‌ڵێ������ن و وه‌ك تایبه‌تمه‌ندییه‌ك پێویس������ته‌ بۆ 
ئه‌مانه‌ بێت، نوژدار هه‌روه‌ها ده‌ڵێ: سروودی 
ئایینیش خزمه‌ت كردنێكی هونه‌ری كوردییه‌، 
تایبه‌تمه‌ندییه‌كی خۆی هه‌یه‌، چونكه‌  به‌ڵام 
ئه‌گ������ه‌ر به‌ س������روودێكی ئایین������ی توانیم وا 
له‌كه‌سێكی ده‌وڵه‌مه‌ند بكه‌م خێرێك پێشكه‌ش 
به‌ هه‌ژارێكی وڵاته‌كه‌م بكات یان ببێته‌ هۆی 

ئاش������تبوونه‌وه‌ی دوو كه‌س ئه‌مه‌ش خۆی له‌ 
خۆیدا خزمه‌تێكی گه‌وره‌یه‌ پێشكه‌ش ده‌كه‌م.

خانم������ە هونەرمەن������د لۆك������ە زاهی������ر كە لەم 
رەمەزانەدا یەكەم بەرهەمی ئایینی بڵاوكردەوە 
دەڵێ: من وەك كارە هونەرییەكانم پێمخۆش������ە 
سەرجەم جەماوەرەكەم بەسەر بكەمەوە گۆرانی 
ئاینیش بەش������ێكە لەو هونەرەی كە جەماوەر 
پێانخۆشەو خۆش������م بەوپەڕی بڕواوە ئەنجامم 
داوە، هەروەها وت������ی : وەك یەكەم پڕۆژەمان 
ڕەمەزاندا  پی������رۆزی  لەمانگی  هەوڵمان������دا 

پێشكەشی جەماوەری كوردستانی بكەین.
هونەرمەندی لاو میرە كە ئەویش لەگەڵ لۆكە 
لە مانگی رەمەزانی ئەمس������اڵ بەرهەمێكی 

ئایینی بڵاوكردۆتەوە، بەم ش������ێوەیە دەربارەی 
س������روودی ئایین������ی و بەرهەمەك������ەی هاتە 

ئاخافتن:
ح������ەزی من بۆ كارە ئاینی������ەكان لە مێژە، بە 
بڕوایەكی ت������ەواوەوە بۆ ئایین س������رود دەڵێم، 
گۆرانی یان س������روودی ئاینیش بە پێویست 
دەزانم ب������ۆ ئەو جەماوەرەی ح������ەز بەدەنگی 
م������ن دەك������ەن، و یەكەم تەجروب������ەم ئەنجامدا 
پێش������وازیەكی زۆری لێ ك������را بۆیە بەردەوام 

بووم.
میرا زیاتر دەڵێ: ئێمە وەك پڕۆژە ئامادەمان 
ك������رد و حەزم������ان كرد وەك دی������اری ئێمە لە 
مانگ������ی ڕەمەزان جەماوەری خۆشەویس������ت 
بەس������ەر بكەینەوە و بێگومان ئەم گۆڕانییانە 
بۆ هەموو كاتێكەو لەگەڵ هونەرمەند لۆكە 

پڕۆژەی ترمان هەیە.
هونەرمەن������دی لاو زان������ا جەبەلی كە ئەویش 
س������روودێكی ئایین������ی وتووە س������ەبارەت بەم 
دیاردەی������ە دەڵ������ێ: م������ن بەر لە دوو س������اڵ 
سروودێكی ئایینیم بڵاوكردەوە و هیوادارم بە 
دڵی جەماوەر بووبێت، بەش������ێوەیەكی گشتی 
ه������ەر هونەرمەندێك س������روودی ئایینی بڵێت 
پێویس������تە بەش������ێوەیەكی زۆر جوان بیڵێت و 
مافی ت������ەواوی بدات و مەرجیش نییە تەنیا 
لە مانگ������ی رەمەزانی پیرۆزدا بڵاوبكرێتەوە، 
بەڵام پێویس������تە لە بەرزترین ئاس������تدا بێت، و 
زۆریش ئاساییە هونەرمەند لە هەموو رەنگ 
و س������تایلە هونەریی������ە جیاوازەكان������دا بوونی 

هەبێت.
هونەرمەندی لاو هەڤاڵ ئیبراهیم كە ئەویش 
یەكێكە لەوان������ەی س������روودی ئایینی هەیە 
دەڵێ: ئێمە موس������ڵمانین، بۆیە دەبێت سروود 
بۆ ئەم مانگە پی������رۆزە بڵێین من بە ئەركی 
سەرش������انمی دەزانم كە بە سروودێكی ئایین 
ری������ز لەم مانگە پیرۆزە بگ������رم، هەر بۆیەش 
لە س������اڵی پارەوە سروودێكم ئامادە كردووە كە 
لەب������ەر چەند هۆكارێك دوا خ������را، بەڵام لەم 
ماوەیەدا دامان بەزاندووە كە ئەویش دیۆیەكە 
لەگەڵ هونەرمەند سەعید یەلدز هیوادارم بە 

دڵتان بێ.
لە كۆتاییدا هونەرمەند حازم بندیان وتی:

وەكو هونەرمەندیك بە ئەركی س������ەر ش������انی 
خۆمانی دەزانین كە چۆن بۆ ئەڤین و جوانی 
و نیشتمان گۆرانی و سروود بڵێین، بە هەمان 
شێوە پێویستە لەم مانگە پیرۆزەشدا سروودی 
ئایینی بڵێین و پێشكەشی جەماوەری بكەین، 
من سروودێكی زور جوانم چڕیوەتەوە زۆریشم 
حەزم دەكرد بۆ 10ی رەمەزان تەواوم بكردایە، 
بەڵام بە داخەوە دواكەوت لەبەر چەند هۆكارێك 

كە لە دەرەوەی دەسەڵاتی ئێمە بوو.

جنیڤه‌ر به‌ 20 ملیۆن رازی بوو

وەفا ئەلكیلانی:  
جورئەت بەشێكە لە كەسایەتیم

كاسرین
 به‌ یه‌كجاری وازی له‌ 

جگه‌ره‌ كێشان هێنا

وەفا ئەلكیلانی یەكێكە لەو پێشكەش������كارانەی كە زۆر 
بە جورئەتەوە كاری خ������ۆی دەكات و لە بەرنامەكانیدا 
هەمیشە میوانەكانی تووش������ی شۆك دەكات، وەفا 
ل������ە پێوەندییەكدا لەگەڵ گ������وڵان دەربارەی 
جورئ������ەت ل������ە كارەكەیدا دەڵێ������ت: لەبەر 
ئەوەی راش������كاوانە پرسیار رووبەرووی 
میوانەكان������م دەكەم������ەوە زۆر ج������ار 
گیروگرفت  تووش������ی  لەگەڵیان������دا 
بووم، بەڵام من هەر س������وورم لەسەر 
ئەو جورئەتە، چونكە ئەمە بەشێكە 
لە كەس������ایەتی م������ن و زۆر رێز لە 
بیروڕای ئەو كەسە دەگرم كە سەیرم 
دەكات و س������ووكایەتیش ب������ە بینەر 
ناكەم، جیاوازییەكی زۆریش هەیە 
لە نێوان رێز گرتن و س������ووكایەتی 
وروژاندنی  دەرب������ارەی  پێك������ردن، 
میوانەكانیش دەڵێ: من حەز ناكەم 
ك������ەس بەبێ هۆ بوروژێنم، چونكە 

پیشەی من زۆر لەمە قووترە. 
تایبەتمەندییەكانی  ب������ە  س������ەبارەت 
سەركەوتووش  بێژەری  و  پێشكەشكار 
وەفا دەڵ������ێ: زۆر هۆكار ه������ەن، بەڵام 
گرنگترین و س������ەرەكیترینیان بریتین لە 
بەهرەی جوان دەركەوتن واتە هاتنە پێش 
چاو ك������ە ئەمەش لە لای������ەن خواوەیە، 
دەنگ، رۆش������نبیری، خێرا وەرگرتن و 

ئاگادار بوون.

كاس������رین زیتا جۆن������زی خانمه‌ ئه‌كته‌ری 
به‌ریتانی بڕیاریدا ب������ه‌ یه‌كجاری واز له‌ 
جگه‌ره‌ كێش������ان بهێنێت و جارێكی دیكه‌ 

نه‌یكێشیت.
به‌پێ������ی راپۆرت������ه‌ هه‌واڵ������ه‌كان هۆكاری 
واز هێنانی كاس������رین له‌ جگه‌ره‌ كێش������ان 
مایكڵ  تووش������بوونی  ب������ۆ  ده‌گه‌ڕێته‌وه‌ 
دۆگڵاسی هاوسه‌ری به‌ شێرپه‌نجه‌ به‌ر له‌ 
س������اڵ و نیوێك و هه‌ر له‌و كاته‌وه‌ كاسرین 
به‌ جددیی بیری لێده‌كاته‌وه‌ و له‌ كۆتاییدا 
ئ������ه‌و بڕیاره‌ به‌ جورئه‌ت������ه‌ی دا، هه‌روه‌‌ها 
بڕیاری������داوه‌ له‌مه‌ودوا له‌ هه‌موو ش������تێك 
دوور بكه‌وێته‌وه‌ كه‌ زیان به‌ ته‌ندروس������تی 
ده‌گه‌یه‌نێ������ت و ده‌بێته‌ هۆی دڵه‌ڕاوكێ و 
توڕه‌ بوون بۆ ئه‌وه‌ی ته‌ندروس������تی باش 

بێت.

بڕیار وایه‌ بۆ جارێكی دیكەش 
گۆرانیبێ������ژی  و  ئه‌كت������ه‌ر 
ئه‌مریك������ی جنیڤ������ه‌ر لۆپیز 
ببێته‌وه‌ ئه‌ن������دام له‌ لیژنه‌ی 
به‌رنام������ه‌ی  دادوه‌ری 
كه‌  ئای������دوۆل(  )ئه‌مریكان 
بۆ  جیهانییه‌  به‌رنامه‌یه‌كی 
دۆزینه‌وه‌ی گه‌نجانی خاوه‌ن 

به‌هره‌ له‌ گۆرانی گوتندا.
بوو  رایگه‌یاند  جنیڤه‌ر  پێشتر 
ك������ه‌ له‌به‌ر س������ه‌رقاڵ بوونی 
هونه‌ری  كارێكی  چه‌ند  به‌ 

تایبه‌ت������ه‌وه‌ ناتوانێ������ت ب������ه‌رده‌وام بێت له‌و 
لیژنه‌یه‌، ب������ه‌ڵام دوای ئه‌وه‌ی رێكخه‌رانی 
به‌رنامه‌ك������ه‌ بڕی 20 ملی������ۆن دۆلاریان 
پێشكه‌ش������ی كرد توانییان رازی بكه‌ن بۆ 
ئه‌وه‌ی دووباره‌ بگه‌ڕێت������ه‌وه‌ به‌رنامه‌كه و 
شان به‌ شانی بێژه‌ری به‌ناوبانگی جیهانی 
رایان س������یكریت‌، شایه‌نی گوتنه‌ پار ساڵ 
جنیڤه‌ر به‌ش������دار بوو ل������ه‌ هه‌مان لیژنه‌دا، 
به‌ڵام ئ������ه‌و كات بۆنده‌كه‌ی به‌ بڕی ته‌نها 
12 ملی������ۆن دۆلار مۆر كردبوو بۆ ئه‌وه‌ی 
وه‌ك دادوه‌ر ل������ه‌ به‌رنامه‌ی ناوب������راودا به‌ 

شداری بكات.

نه‌جوا:جه‌ماوه‌ر له‌ هه‌موو 
شتێك گرنگتره‌

ئه‌نجلینا كاره‌كانی 
ماڵه‌وه‌ به‌ رێكوپێكی 

نه‌جوا كه‌ره‌م یه‌كێكه‌ ل������ه‌ به‌ناوبانگترین كچه‌ ئه‌نجام ده‌دات
گۆرانیبی������ژه‌ لوبنانییه‌كان كه‌ له‌ س������اڵانێكی 
زووەوە‌ گۆران������ی وت������ووه‌ و تا ئێس������تاش هه‌ر 

به‌رده‌وامه‌.
به‌م دواییه‌ گۆرانییه‌كی نوێی پێش������كه‌ش 
ك������رد به‌ ن������اوی )مافی ن������وم( كه‌ زۆر 
كه‌س ره‌خنه‌یان له‌و شێوازه‌ ده‌ركه‌وتنه‌ی 
گ������رت، به‌ڵام له‌ وه‌ڵامدا نه‌جوا ده‌ڵێ: 
ئه‌و ره‌خنانه‌ی ئاڕاس������ته‌م كران له‌سه‌ر 
گۆرانییه‌ كە هۆكارێك بوون بۆ زیاتر 
بڵاوبوونه‌وه‌ی گۆرانییه‌كه‌ و وای كرد 
خه‌ڵك زیات������ر تامه‌زرۆی بن، ته‌نانه‌ت 
ئه‌و ره‌خنانه‌ وای������ان كرد منداڵه‌كانیش 
گۆرانییه‌ك������ه‌ له‌به‌ر بك������ه‌ن‌ من ئه‌مه‌م 
پێ له‌ هه‌موو ش������تێك گرنگتره‌ و پێیان 
ره‌خنه‌ی هه‌ندێك  ن������ه‌ك  ده‌بم  دڵخۆش 

كه‌س.
نه‌جوا هه‌روه‌ها ده‌رباره‌ی مۆسیقاكه‌ی 
ده‌ڵێ: ئه‌وه‌ی ره‌خنه‌ی له‌ مۆسیقاكه‌ 
هه‌یه‌ له‌ س������ه‌ره‌تادا تێینه‌گه‌یشتوون 
ب������ه‌ قووڵ������ی نه‌چوونه‌ت������ه‌ ناو  و 
مۆسیقاكه‌ی، نه‌غمه‌ی )دوم تاك( 
كه‌ هه‌ندێك ك������ه‌س پێیان وایه‌ بێ 
مانای������ه‌، ئه‌مه‌ش������یان ناهه‌قییه‌كه‌ 
چونكه‌  گۆرانییه‌ك������ه‌،  ده‌رباره‌ی 
ئه‌مه‌ راست نییه‌ و شتێك نییه‌ كه‌ 
مایه‌ی شه‌رمه‌زاری بێت بۆ هونه‌ر 
بۆیه‌ به‌داخه‌وه‌ ئه‌و ره‌خنانه‌ شایه‌نی 
ئه‌وه‌ نین رێزیان لێبگیرێت و ته‌نیا 

بۆ شكاندنه‌وه‌ن.

ب������راد بیتی هاوس������ه‌ری ئه‌نجلینا جۆلی 
ئاماژه‌ به‌ رێكوپێكی ئه‌نجلینا ده‌كات له‌ 
ژیانی رۆژانه‌یدا كه‌ ئه‌مه‌ش بووه‌ته‌ هۆی 

ئه‌وه‌ی هه‌ست به‌ ئارامی بكات.
براد زیاتر ده‌رباره‌ی هاوسه‌ره‌كه‌ی ده‌ڵێت: 
ئه‌نجلینا هۆكاری رێكخستنی خێزانه‌كه‌مانه‌ 
و ل������ه‌و بواره‌وه‌ خ������اوه‌ن به‌هره‌یه‌كی زۆره‌، 
چونكه‌ به‌رده‌وام لیستێكی هه‌یه‌ به‌و‌ ئه‌رك 
و چالاكیانه‌ی پێویسته‌ رۆژانه‌ ئه‌نجامی 
بده‌ین و هه‌مووشمان له‌ ماڵه‌وه‌ به‌ یه‌كه‌وه‌ 
كاره‌كان ئه‌نج������ام ده‌ده‌ین و هه‌ر یه‌كێكیش 
كاری تایبه‌ت������ی خۆی هه‌یه‌ كه‌ ئه‌نجلینا 

دیاری  كردووین.بۆی 

ده‌رهێنه‌ری میس������ری خالید یوسف رایگه‌یاند كه‌ به‌ هه‌موو شێوه‌یه‌ك دژی 
ئه‌وه‌ ده‌وه‌س������تێته‌وه‌ كه‌ ئیخوان موسلیمن یان سه‌له‌فییه‌كان له‌ میسر جڵه‌وی 

بگرنه‌  ده‌ست.ده‌س������ه‌ڵات 
ئه‌وه‌ش������ی راگه‌یاند كه‌ ئاساییه‌ به‌ڵام خالد یوسف 

له‌  هه‌ڵبژاردنێك������ی ئه‌گ������ه‌ر  رێ������گای 
بێنه‌ سه‌ر  دیموكراسییه‌وه‌ 
چونكه‌  حوك������م، 

زۆر ئاس������اییه‌ ئه‌گه‌ر له‌سه‌ر ویستی جه‌ماوه‌ر كه‌سێكی ئیخوان یان سه‌له‌فی 
ببێته‌ س������ه‌رۆكی كۆمار، خالد یوسف رۆڵی ئیخوان موسلمینی له‌ شۆڕشی 
میس������ریدا كه‌م كرده‌وه‌ و گوتی: ته‌نیا ئه‌وان به‌رگرییان له‌ شۆڕش نه‌كردووه‌ 
له‌ مه‌یدانی ئازادی و هه‌موو گه‌نجانی س������ه‌ر به‌ هه‌موو لایه‌نه‌ سیاسییه‌كان 
ئ������ه‌م كاره‌یان كردووه‌ به‌تایبه‌تی جه‌ماوه‌ری هه‌ردوو یانه‌ی ئه‌هلی و زه‌مالك، 

هه‌روه‌ها خالد گوت������ی: من دڵنیام له‌ هه‌ڵبژاردنی داهاتوودا 
ئیخ������وان 15% ی كورس������ییه‌كان زیاتر به‌ 

ده‌ست ناهێنن.

خالد یوسف: شه‌ڕ ده‌كه‌م تا سه‌له‌فییه‌كان ده‌سه‌ڵات نه‌گرنه‌ ده‌ست


